
					এই পাতাটির মুদ্রণ সংশোধন করা প্রয়োজন। 
বৈশাখ, ১৩১৯ ৷৷ . 邻呼1
জীবনদাতা বৃদ্ধ স্থবিরের কথা সহসা মনে উদিত হইয়া বৃদ্ধিকে পাষাণবৎ নিশ্চল করিয়াছিল। বৃদ্ধের মৃত্যুর পর লোকালয়ে প্রত্যাবর্ত্তন করিয়া যুবক তঁাহার জীবনদাতার কথা বিশ্বত হইয়াছিলেন। বহুকালপরে—জীবনের শেষ সীমায়। দণ্ডায়মান হইয়া রক্তবর্ণ পাষাণের স্তম্ভদর্শনে সম্রাটের মনে পরমোপকারী বৌদ্ধ স্থবিরের কথা পুনরায় উদিত হইয়াছিল। বুঝিলাম, বৃদ্ধ সম্রাট গুরুর আদেশে স্তুপ সংস্কার করিতেছেন, সদ্ধর্ম্মের প্রতি শ্রদ্ধাম্বিত হইয়া সম্রাট এই কার্য্যে প্রবৃত্ত হয়েন নাই, কৃতজ্ঞতায় অনুপ্রাণিত হইয়া সসাগরাধারণীর সম্রাট অজস্র অর্থব্যয়ে অগরােজর স্তুপ পুনঃ নির্ম্মাণ করিতেছেন। শুনিলাম, সমুদ্র গুপ্তের বিশাল সম্রাজ্যে বহির্দেশস্থ দেশসমূহ যশোধর্ম্মের রাহুবলে জিত হইয়াছিল, হিমামণ্ডিত উত্তর দেশীয় পৰ্বতে, বালুকাতপ্ত উত্তরমরুদেশে, খস ও হুণগণ যশোধর্ম্মের ভয়ে কম্পিত হইয়া থাকে। শুনিলাম,আর্য্যাবর্তে হুনাধিকার লুপ্ত হইয়াছে ; বহু রক্তপাতে অর্জিত তোরমানের সম্রাজ্য তোরমানের সহিত অন্তহিত হইয়াছে ; লৌহিত্যতীরে প্রাগজ্যোতিষের রক্তপিপাসু। ব্রাহ্মণগণ যশোধর্ম্মের নামে কম্পিত হইয়া থাকে ও গোপনে অন্ধকার রজনীতে পশুহত্যা করিয়া রক্তপিপাসা শান্ত করিয়া থাকে। শুনিলাম, পুর্বসমুদ্রতীরে হরিদ্বর্ণ তালীীবনবেষ্টিত মহেন্দ্রগিরিশীর্ষে যশোধর্ম্মের জয়স্তম্ভ প্রোথিত হইয়াছে ; তুষারমণ্ডিত হিমগিরি হইতে পশ্চিম সমুদ্রের উপকূল পর্য্যন্ত সমগ্র ভূমি যশোধর্ম্মের অধীনতা স্বীকার করিয়া থাকে ; আর্য্যাবর্তে সমুদ্র গুপ্তের পরবত্তীকালে কেহ আর এতাদৃশ বিশাল সম্রাজ্যের অধীশ্বর হয় নাই।
শ্রীরাখালদাস বন্দ্যোপাধ্যায়।
ধর্ম্ম ।
( সংস্কৃত হইতে ) পথে পাস্থ মিত্র হয়। ভ্রমণ-সময়, বিদেশে স্বদেশী, গৃহে স্বজননিচয় ; ধর্ম্ম কিন্তু মিত্র রহে জন্ম জন্মান্তরে সৰ্বকাল সঙ্গে সঙ্গে সর্বত্র বিচারে।
শ্রীঅঘোরনাথ বসু-কবিশেখর।

	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

